
					এই পাতাটির মুদ্রণ সংশোধন করা প্রয়োজন। 
8 о о রবীন্দ্র-রচনাবলী
কর্তৃপক্ষের প্রতি অভিমান করিয়া যে এ-কথা বলা হইতেছে তাহা নহে। মনে বড়ো ভয় আছে। আমরা মৃৎপাত্র, কাংস্তপাত্রের সহিত বিবাদ চুলায় যাউক আত্মীয়তাপূর্বক শেকহাগু করিতে গেলেও আশঙ্কার সম্ভাবনা জন্মে।
কারণ, এত অনৈক্যের সংঘাতে আত্মরক্ষা করা বড়ো কঠিন। আমরা দুর্বল বলিয়াই ভয় হয় যে, সাহেবের কাছে যদি একবার ঘেঁষি, সাহেব যদি অনুগ্রহ করিয়া আমার প্রতি কিছু সুপ্রসন্ন হাস্ত বর্ষণ করে তাহার প্রলোভন আমার কাছে বড়ো বেশি–এত বেশি যে, সে-অনুগ্রহের তুলনায় আমাদের যথার্থ হিত আমরা তুলিয়া যাইতে পারি। সাহেব যদি হাসিয়া বলিয়া বসে, বা বাৰু, তুমি তো ইংরেজি মন বল না ; তাহার পর হইতে বাংলার চর্চা করা আমার পক্ষে বড়োই কঠিন হইয়া উঠে। যে বহিরংশে ইংরেজের অনুগ্রহদৃষ্টি পড়ে সেই অংশেরই চাকচিক্য সাধনে প্রবৃত্তি হয় ; যেদিকটা যুরোপের চক্ষুগোচর হইবার সম্ভাবনা নাই সেদিকটা অন্ধকারে অমাদরে আবর্জনায় আচ্ছন্ন হইয়া থাকে। সেদিকের কোনোরূপ সংশোধনে হাত দিতে আলস্ত বোধ হয় ।
মানুষকে দোষ দিতে পারি না ; অকিঞ্চন অপমানিতের পক্ষে এ প্রলোভন লড়ে। স্বাভাবিক। সৌভাগ্যবানের প্রসন্নতায় তাহাকে বিচলিত মা করিয়া থাকিতে
পারে না |
আজ আমি বলিতেছি, ভারতবর্ষের দীনতম মলিনতম কৃষককেও আমি ভাই বলিয়। আলিঙ্গন করিব আর ওই যে রাঙা সাহেব টমটম স্থাকাইয়া আমার সর্বাঙ্গে কাদা ছিটাইয়া চলিয়া যাইতেছে উহার সহিত আমার কানাকড়ির সম্পর্ক মাই ,
ঠিক এমন সময়টিতে যদি উক্ত রাঙা সাহেব হঠাং টমটম থামাইয়৷ আমারই দরিদ্র কুটিরে পদার্পণ করিয়া বলে, “বাবু তোমার কাছে দেশলাই আছে ?” তপন ইচ্ছা করে দেশের পঞ্চবিংশতি কোটি লোক সারি সারি কাতার দিয়া দাড়াইয়া দেখিয়া যায় যে, সাহেব আজ আমারই বাড়িতে দেশলাই চাহিতে আসিয়াছে । এবং দৈবাং ঠিক সেই সময়টিতে যদি আমার দীনতম মলিনতম কৃষক ভাইটি মাঠাকরুনকে প্ৰণাম করিবার জন্য আমার দ্বারে আসিয়া উপস্থিত হয় তপন সেই কুংসিত দৃগুটিকে ধরণীতলে বিলুপ্ত করিয়া দিতে ইচ্ছা করে ; পাছে সেই বর্বরের সহিত আমার কোনো যোগ কোনো সংস্রব কোনো সুদূর ঐক্য বড়ো সাহেবের কল্পনাপথে উদিত হয় ।
অতএব, যখন মনে মনে বলি সাহেবের কাছে আর ঘেঁহিব না তখন অহংকারের সহিত বলি না, বড়ে বিনয়ের সহিত বড়ো আশঙ্কার সহিত বলি। জানি যে, সেই সৌভাগ্যগর্বেই আমার সর্বাপেক্ষ সর্বনাশ হইবে-আমি আর নিভৃতে বসিয়া আপনার কর্তব্যপালন করিতে পারিব না, মনটা সর্বদাই উছু উডু করিতে থাকিবে এবং

